
Integraziun totala – ils Manetschs ina
famiglia exemplarica

Avant 22 onns è Nicolette Engels, oz  
Manetsch, vegnida da l’Ollanda a Mu­
stér. Dario Manetsch è s’inamurà e n’ha 
betg laschà luc fin che Nicolette è daven­
tada la sia. Oz han els trais uffants e Ni­
colette discurra rumantsch sco ina da 
Mustér. Emprais rumantsch ha ella da 
lur uffants. Ses um Dario ha dentant era 
emprais ollandais. La famiglia Manetsch 
è multiculturala. Ollandais, tudestg, ru­
mantsch ed englais midan giu in l’auter. 
Dario Manetsch lavura sco tetger, Nico­
lette e daventada ustiera. Lavurar en la 
gastronomia sur sasezza, cun quai ha ella 
realisà in siemi. Dapli dals Manetschs en 
il «Profil» tar RTR.

